
Më 4 gusht, e enjte, ushtruesi i detyrës së ambasadorit të SHBA-ve Brian Aggeler, dhe drejtori i misionit të 

USAID-it Robert Wuertz morrën pjesë në evenimentin për ndërlidhje inovative të bizneseve në Fondacionin 

Business Start-Up Center (BSC) në Manastir. BSC është pjesë e projektit të USAID-it Biznes pa kufij, që synon 

përshpejtimin e zhvillimit ekonomik në Maqedoninë jug-perëndimore. Pritet që projekti të lehtësojë fillimin dhe 

regjistrimin ligjor të 100 ndërmarrjeve mikro dhe të vogla dhe të mundësojë punësimin e 250 personave në 

bizneset e vogla në rajonin e Pellagonisë dhe në Ohër.  

Hapsirat e Business Incubator, që ishte nikoqir i këtij evenimenti, ishin përplot sipërmarrës që prezantonin 

bizneset të cilat i kanë themeluar përmes ndihmës së projektit Biznes pa kufij. Derisa ushtruesi i detyrës së 

ambasadorit dhe drejtori i USAID-it përpiqeshin të kalonin përmes turmës nëpër korridoret e mbushura me 

njerëz, burrat dhe gratë energjike prezantonin punën e tyre, ndërsa kabinat dhe shtandet me ngjyra, posterët 

dhe produktet krijonin një atmosferë dinamike për ndërlidhje. Duke filluar nga kompania për projektim e Tome 

Talevskit, e deri te ferma e Marjan Spirkoskit për këpurdha shitake, bizneset e reja dhe pronarët e tyre 

demonstronin aftësinë e sipërmarrësve të Maqedonisë që ëndërrat e tyre t’i shndërrojnë në realitet përmes 

ndihmës dhe inkurajimit nga Misioni i SHBA-ve.  

Ushtruesi i detyrës së ambasadorit Aggeler dhe z. Wuertz ishin tejet të kënaqur nga ky eveniment. Siç tha dhe 

z. Aggeler në një deklaratë për mediat pas evenimentit, “Unë fuqimisht besoj që sipërmarrësit e rinj dhe ata 

ekzistues nga ky rajon do të përfitojnë nga përpjekjet tona të përbashkëta dhe do të ndihmojnë në nxitjen e 

rritjes ekonomike.” 

 

 


